
ՈՐՈՇՈւՄ

ՙ__՚_____________2013 թ. N ____-Ա
ՎԱՐՁԱԿԱԼՈՒԹՅԱՄԲ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
   Ղեկավարվելով Հայաստանի Հանրապետության քաղաքացիական օրենսգրքի   609-րդ, 656-րդ հոդվածներով, <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 2-րդ մասով և Հայաստանի Հանրապետության կառավարության 2000 թվականի նոյեմբերի 9-ի թիվ 731 որոշմամբ սահմանված դրույթներով` Հայաստանի Հանրապետության կառավարությունը  ո ր ո շ ու մ  է.
 
1. Հայաստանի Հանրապետության կրթության և գիտության նախարարության «Երևանի Մ. Հերացու անվան պետական բժշկական համալսարան» պետական ոչ առևտրային կազմակերպությունից հետ վերցնել Հայաստանի Հանրապետության Տավուշի մարզի Դիլիջան քաղաքի Մյասնիկյան 4 հասցեում գտնվող 1950.30 քառ.մետր մակերեսով շենք, շինությունները /այսուհետ` անշարժ գույք/:


2. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը սույն որոշման 1-ին կետում նշված անշարժ գույքը՝ տուրիզմի զարգացման նպատակով, 50 /հիսուն/ տարի ժամկետով վարձակալության տրամադրել «Ֆորեստ Պարկ» սահմանափակ պատասխանատվությամբ ընկերությանը /այսուհետ՝ Վարձակալ/:


3.  Սահմանել, որ՝

1) վարձակալության տրամադրվող անշարժ գույքի ամսեկան վարձավճարը՝ հաշվարկված Հայաստանի Հանրապետության կառավարության 2001 թվականի փետրվարի 22-ի «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված /ամրացված/ գույքի /տարածքի/ վարձակալության կարգը հաստատելու մասին» թիվ 125 որոշմամբ սահմանված կարգով, կազմում է  270 000 ՀՀ դրամ, որոնք ուղղվում են Հայաստանի Հանրապետության պետական բյուջե,


2) Վարձակալին են փոխանցվում նաև շենք, շինությունների զբաղեցրած և դրանց օգտագործման և սպասարկման համար հատկացված 5.88 հա հողամասի նկատմամբ օգտագործման իրավունքները,


3) Վարձակալն ունի վարձակալած անշարժ գույքի, ինչպես նաև ներդրումային ծրագրի իրականացման համար անհրաժեշտ հողամասի կադաստրային արժեքով գնման նախապատվության իրավունք,


4) պայմանագրի նոտարական վավերացման և պայմանագրից ծագող գույքային իրավունքների պետական գրանց​ման ծախսերը ենթակա են իրականացման Վարձակալի միջոցների հաշվին:


4. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Վարձակալի հետ կնքել սույն որոշման 1-ին կետում նշված անշարժ գույքի վարձակալության պայմանագիր /այսուհետ` պայմանագիր/` պայմանագրում նախատեսելով, որ. 


1) Վարձակալը պարտավոր է հատուկ և արտոնյալ պայմաններով կազմակերպել հանգիստ Երևանի Մ. Հերացու անվան պետական բժշկական համալսարանի պրոֆեսորադասախոսական կազմի և ուսանողների համար,


2) «Երևանի Մ. Հերացու անվան պետական բժշկական համալսարան» պետական ոչ առևտրային կազմակերպության կողմից առաջարկության դեպքում Վարձակալը պարտավոր է.


ա. իրականացնել ուսումնաարտադրական ծրագրեր՝ կապված համալսարանի ուսումնական պրոցեսի հետ, 

բ. «Երևանի Մ. Հերացու անվան պետական բժշկական համալսարան» պետական ոչ առևտրային կազմակերպության հետ համատեղ կազմակերպել և իրականացնել կրթական, գիտական, առողջապահական, սոցիալական, ուսանողական և երիտասարդական ծրագրեր.

3) Վարձակալած տարածքում ներդրումային ծրագրեր իրականացնելու դեպքում Վարձակալը պարտավոր է համապատասխան նախագծա-նախահաշվային փաստաթղթերը համաձայնեցնել Հայաստանի Հանրապետության կառավարության կողմից լիազորված պետական մարմնի հետ:

ՀՀ ԿԱ պետական գույքի կառավարման վարչության պետ 
Արման Սահակյան
	
	Իրավական ակտի հիմնավորումը 

/<<Վարձակալությամբ անշարժ գույք տրամադրելու մասին>> ՀՀ կառավարության որոշման նախագիծ/


	1. 
	Անհրաժեշտություն

	
	         «Ֆորեստ Պարկ» ՍՊԸ-ն 2013թ. հունիսի 18-ին գրությամբ դիմել է ՀՀ կառավարությանն առընթեր պետական գույքի կառավարման վարչության պետին` Դիլիջան քաղաքում գտնվող Երևանի Մ. Հերացու անվան բժշկական համալսարանի ուսումնաարտադրական բազայի 1950.30 քառ.մետր մակերեսով շենք, շինությունները՝ տուրիզմի զարգացման նպատակով 50 տարի ժամկետով վարձակալությամբ տրամադրելու խնդրանքով, միաժամանակ պարտավորվելով հատուկ և արտոնյալ պայմաններով կազմակերպել հանգիստ` համալսարանի պրոֆեսորադասախոսական կազմի և ուսանողների համար, համալսարանի կողմից առաջարկության դեպքում իրականացնել ուսումնաարտադրական ծրագրեր` կապված համալսարանի ուսումնական պրոցեսի հետ, համատեղ կազմակերպել և իրականացնել կրթական, գիտական, առողջապահական, սոցիալական, ուսանողական և երիտասարդական ծրագրեր: 

          Հաշվի առնելով վերը նշվածը և ղեկավարվելով ՀՀ քաղաքացիական օրենսգրքի          609-րդ և 656-րդ հոդվածներով, ինչպես նաև ՀՀ կառավարության 2000 թվականի նոյեմբերի 9-ի թիվ 731 որոշմամբ սահմանված դրույթներով, ՀՀ կառավարությանն առընթեր պետական գույքի կառավարման վարությունը մշակել է ՀՀ կառավարության նշված որոշման նախագիծը:
 

	2.
	Ընթացիկ իրավիճակը և խնդիրները

	
	     «Երևանի Մ. Հերացու անվան պետական բժշկական համալսարան» ՊՈԱԿ-ին ամրացված ՀՀ Տավուշի մարզի Դիլիջան քաղաքի Մյասնիկյան 4 հասցեում գտնվող ուսումնաարտադրական բազայի 1950.30 քառ.մետր մակերեսով շենք, շինությունները տուրիզմի զարգացման  նպատակով օգտագործելու համար «Ֆորեստ Պարկ» ՍՊԸ-ի տնօրենը 2013թ. հունիսի 18-ին գրությամբ դիմել է ՀՀ կառավարությանն առընթեր պետական գույքի կառավարման վարչությանը՝  նշված անշարժ գույքը 50 տարի ժամկետով ընկերությունը վարձակալությամբ տրամադրելու խնդրանքով, միաժամանակ խնդրելով նախատեսել հետագայում նշված անշարժ գույքի գնման նախապատվության իրավունքը:         

     Հաշվի առնելով, որ ընկերությունը պարտավորվել է նշված շենք, շինությունները վարձակալության տրամադրելու դեպքում հատուկ և արտոնյալ պայմաններով կազմակերպել հանգիստ` համալսարանի պրոֆեսորադասախոսական կազմի և ուսանողների համար, իրականացնել ուսումնաարտադրական ծրագրեր` կապված համալսարանի ուսումնական պրոցեսի հետ, համատեղ կազմակերպել և իրականացնել կրթական, գիտական, առողջապահական, սոցիալական, ուսանողական և երիտասարդական ծրագրեր, ՀՀ կառավարությանն առընթեր պետական գույքի կառավարման վարչությունը նպատակահարմար է գտնում Դիլիջան քաղաքի Մյասնիկյան 4 հասցեում գտնվող ուսումնաարտադրական բազայի 1950.30 քառ.մետր մակերեսով շենք, շինությունները 50 տարի ժամկետով վարձակալության տրամադրել «Ֆորեստ Պարկ» ՍՊԸ-ին:

	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:

	4.
	Կարգավորման նպատակը և բնույթը

	
	Պետական սեփականություն հանդիսացող գույքի արդյունավետ տնօրինում:  

	5.
	Նախագծի մշակման գործընթացում ներգրավված ինստիտուտները և անձինք

	
	  Նախագծի մշակմանը այլ ինստիտուտներ և անձինք չեն մասնակցել:



	6.
	Ակնկալվող արդյունքը

	
	    Պետական սեփականություն հանդիսացող գույքի արդյունավետ տնօրինում, ինչպես նաև ՀՀ պետական բյուջե մուտքերի ապահովում:  

	7. 
	Այլ տեղեկություններ

	
	չկան


ՀՀ ԿԱ պետական գույքի կառավարման վարչության պետ 
Արման Սահակյան
	
	«Վարձակալությամբ անշարժ գույք տրամադրելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
«Վարձակալությամբ անշարժ գույք տրամադրելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում նախատեսվում է եկամուտների ավելացում: 

ՀՀ ԿԱ պետական գույքի կառավարման վարչության պետ 
Արման Սահակյան
ՏԵՂԵԿԱՆՔ
«Վարձակալությամբ անշարժ գույք տրամադրելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        22.07.2013թ.                               թիվ 1/4.5-1/10382-13
ՀՀ ԿԱ անշարժ գույքի կադաստրի պետական կոմիտե

01.07.2013թ.

թիվ Ե/7.2/4057-13
ՀՀ կրթության և գիտության նախարարություն 09.07.2013թ.                  թիվ 01/12.2/7421-13

ՀՀ արդարադատության նախարարություն
09.08.2013թ.

թիվ 02/4674-13


	1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:


	
	


ՀՀ ԿԱ պետական գույքի կառավարման վարչության պետ 
Արման Սահակյան





















